
'MALTA

QORTI TAL-MAGISTRATI
(GHAWDEX) GURISDIZZJONI INFERJURI

MAGISTRAT DR.
PAUL COPPINI

Seduta tal-5 ta' Ottubru, 2011

Avviz Numru. 30/2004

Alfred Saliba
VS

George Gatt u martu Doris Gatt
[I-Qorti,
Rat I-Awviz li permezz tieghu l-attur talab lill-konvenuti
jhallsuh is-somma ta' elf sitt mija u ghoxrin Lira Maltin
(Lm1,620) prezz ta’ appalt konsistenti fxoghol u materjal
fornit a karigu taghhom fl-appartament Santa Maria, Triq
Dun Pawl Micallef, Victoria, Ghawdex bl-imghax legali
mid-data tal-konsenja sad-data tal-eventwali hlas effettiv,
u bl-ispejjez inkluzi dawk tal-ittra nterpellatorja tad-19 ta’
Lulju 2003 u tal-mandat ta’ gbid kawtelatorju numru
129/03 pprezentat fil-11 ta’ Gunju 2003;
ll-konvenuti geghdin jigu ngunti minn issa stess ghas-
subizzjoni;
Rat in-nota ta' l-e¢cezzjonijiet tal-konvenuti fejn e¢cepew
ili:

1. i preliminarjament l-azzjoni odjerna hija preskritta ai
termini ta’ l-artikolu 2148 tal-Kap 16 tal-Ligijiet ta’ Malta;
2. lli fil-mertu minghajr pregudizzju ghas-

suespost l-allegat xoghol res minn l-attur ma huwiex
wiehed skond I-arti u s-sengha u fih hafna difetti;

3 llli d-domandi attri¢i huma nfondati fid-dritt u
fil-fatt;

Salvi ec¢cezzjonijiet ulterjuri fid-dritt u fil-fatt;

Rat id-digriet taghha ta-13 ta' Jannar 2010 fejn
ippermettiet lill-konvenuti sabiex jipprezentaw nota ta' I-
eccezzjonijiet ulterjuri.

Rat in-nota ta' I-ec¢ezzjonijiet ulterjuri tal-konvenuti tal-25
ta' Jannar 2010 li permezz taghha specifikaw li kienu ged
jeccepixxu I-preskrizzjoni a tenur ta' I-artikolu 2148(a) tal-
Kodici Civili, kif ukoll a tenur ta' I-artikolu 2149(a) ta' I-
istess ligi.

Rat id-digriet taghha tal-15 ta' Gunju 2011 fejn halliet il-
kawza ghal-lum ghas-sentenza fuq dawn |-e¢cezzjonijiet
tal-preskrizzjoni.

Rat in-noti ta' [-Osservazzjonijiet rispettivi tal-kontendenti
dwar dawn |-e¢¢ezzjonijiet.

Rat [-atti |-ohra tal-kawza, inkluzi [|-verbali tax-xhieda
mismugha u d-dokumenti esebiti.

Ikkunsidrat:

llli permezz ta' din il-kawza l-attur ged jitlob minghand il-
konvenuti |-hlas tas-somma ndikata fl-Avviz bhala prezz
ta' appalt konsistenti f'xoghol esegwit u materjal fornit fl-
appartament taghhom fl-indirizz indikat fl-istess Avviz.
Ghal din it-talba |-konvenuti eccepew fost hwejjeg ohra I-
preskrizzjoni a tenur ta' l-artikolu 2148(a) u 2149(a) tal-
Kap. 16, imma mhumiex jagblu liema minn dawn il-
preskrizzjonjiet hija applikabbli ghall-kaz in ezami.

L-attur jikkontendi fl-ewwel lok illi I-konvenuti kienu
rrinunzjaw ghall-e¢cezzjoni tal-preskrizzjoni meta I-Qorti
nnominat espert tekniku sabiex jezamina x-xoghol li kien
sar, haga li normalment issir meta jkun ged jigi kontestat
il-mertu. In sostenn ta' dan ji¢¢ita minn sentenza tal-Qorti
tal-Kummer¢ fejn intqal illi: "... skond I-artikolu 2214 tal-
Kodici  Civili, rinunzja ghall-preskrizzjoni tista' tkun
espressa jew tacita u r-rinunzja tacita tigi minn fatt li
jissoponi l-abbandun tal-jedd akkwistat. Fil-proposta ta'
nomina ta' arkitett sabiex jaghmel il-kejl mehtieg, il-Qorti

tara li I-konvenut kien ghadu pront |i jhallas jekk jirrizulta li
xi ammonti kienu ghadhom dovuti,...". ™ Imma mill-verbal
ta' l-udjenza fejn saret in-nomina ta' espert tekniku f'din il-
kawza, ma jirrizultax li din saret fug talba jew proposta
tal-konvenuti, anzi jidher li saret fuq suggeriment tal-Qorti
stess.” Terga' tant il-konvenuti riedu joqghodu attenti li
ma jigux interpretati li kienu qged jirrinunzjaw ghall-
ecctezzjoni tal-preskrizzjoni, |i  proprju fis-seduta
sussegwenti u gabel ma |-espert tekniku beda jesegwixxi
l-inkarigu tieghu, talbu lill-Qorti tissospendi dan |-inkarigu
halli gabel xejn tigi nvestigata din I-e¢¢ezzjoni, u I-Qorti
accéettat it-talba.” Hija ghalhekk il-fehma taghha, i
gialadarba |-hatra tal-Perit Tekniku ma saritx fug xi
suggeriment jew talba tal-konvenuti u dawn langas ma
lahqu ssottomettew ruhhom ghal xi gbir tal-provi jew
trattazzjoni tal-mertu quddiem il-Perit Tekniku, gabel ma
talbu s-sospensjoni tal-hatra tieghu, ma gewx li rrinunzjaw
ghall-e¢¢ezzjoni tal-preskrizzjoni taghhom.

Nigu issa ghalhekk ghat-trattazzjoni ta'dawn I-
ecctezzjonijiet. Tant [-artikolu 2148 (a) jaqghu bi
preskrizzjoni ta' tmintax-il xahar: "l-azzjonijiet tal-hajjata,
skrapar, mastrudaxxi, bennejja, bajjada, haddieda,
argentiera, arluggara, u ta' persuni ohra li jahdmu
sengha jew arti mekkanika, ghall-prezz ta' I-opri jew
tax-xoghlijiet taghhom, jew tal-materjal li jfornu."
Imbaghad tant I-artikolu 2149(a) jagghu bi preskrizzjoni ta'
sentejn: "l-azzjonijiet tal-bennejja ta' bastimenti jew
bcejje¢ ohra tal-bahar, u tal-kuntratturi ta' bini iehor
jew ta' xoghlijiet ohra ta' I-injam, gebel, jew materjal
iehor ghall-opri mahdumin minnhom jew ghall-
materjal li jfornu."

Fil-kaz in ezami l-attur ged jitlob il-hlas ghall-fornitura,
xoghol fug u tgeghid ta' tarag tal-granit fl-appartament tal-
konvenuti. II-Qorti tagbel ghalhekk illi f'dan il-kaz hija
applikabbli |-preskrizzjoni taht I-artikolu 2149(a) ghax
hawnhekk m'ghandniex talba ghall-hlas ta' xi oggett
partikolari mahdum minn persuna tas-sengha jew l-arti,
kif jikkontempla l-artikolu 2148(a), imma xoghol ta' appalt
kif deskritt f'dak l-artikolu. Kif gie mfisser mill-Qrati taghna
f'dan ir-rigward:" Dak l-artikolu (b'referenza ghal-artikolu
2148(a)) jirreferixxi ghalhekk ghall-kredituri ta' artefici li
jipprestaw l-opra Ii ghaliha I-materjali jkunu servew (vol.

XLI. i. 347). Fdan il-kaz aktar minn opra hemm il
prestazzjoni ta' |-'opus' minghajr distinzjoni in rigward tan-
natura tax-xoghlijiet u minghajr qies tal-importanza tas-
somministrazzjonijiet" (vol. XLII. iii. 1151; Joseph Grech
vs Emanuela Camilleri et. Appell Kummerc¢jali, 21 ta'
Marzu 1977; Gio Maria Camilleri vs John Licari et., Appell
Kummerg¢jali, 16 ta' Ottubru 1972; Francis Bugeja nomine
vs Indri Mericeca, Appell, 29 ta' Mejju 2000). Dawn is-
sentenzi kollha ghamlu d-distinzjoni bejn id-dispost tal-/igi
hawn ezaminat (art. 2148a) u provvediment iehor tal-ligi in
materja ta' preskrizzjoni li mieghu ghandu certa affinita’
(art. 2149a)." ¥

Irrizulta li x-xoghol li ghalih ged jintalab il-hlas sar ghall-
habta tax-xahar ta' Frar 2002,° u I|-kawza giet
ipprezentata fil-25 ta' Ottubru 2004, u ghalhekk xhur wara
li kien lahaq skada t-terminu koncess bl-artiklu 2149 fuq
imsemmi. Wiehed irid jara ghalhekk jekk kienx hemm
interuzzjoni ta' dan il-perijodu permezz ta' xi att
Judizzjarju. Giet ipprezentata ittra ufficjali minn Alfred
Saliba fid-9 ta' Awwissu 2002, imma xorta wahda lahqu
ghaddew izjed minn sentejn sakemm giet intavolata din il-
kawza. Imbaghad kien inhare§g Mandat ta' Qbid
kawtelatorju fuq talba ta' l-attur fil-11 ta'’ Gunju 2003.!
Madankollu dan il-Mandat thalla jiskadi, billi ma giex
segwit bil-kawza relattiva ghall-kreditu pretiz fiz-zmien
permess mil-ligi.® L-attur jissottometti illi dan il-mandat
xorta wahda kellu |-effett li jinterrompi |-preskrizzjoni ghall-
finijiet u effetti kollha tal-ligi, imma I-konvenuti ma jagblux.
L-artikolu 846(2) tal-Kap. 12. jistipula li jekk ma ssirx il-
kawza ghall-pretensjoni msemmija fil-mandat fiz-zmien
imsemmi, "l-effetti tal-mandat jispi¢éaw". Il-konvenuti
allura jargumentaw li dan ifisser li anke I-effett tieghu
bhala att gudizzjarju ghall-fini ta' I-interruzzjoni tal-
preskrizzjoni ikunu spic¢aw. Issemma’ wkoll [-artikolu
2132(1) tal-Kodi¢i Civili, i jghid li: "ll-ksur tal-
preskrizzjoni maghmul b'talba Judizzjarja, jitqies
bhallikieku ma sarx, jekk l-attur jirrinunzja ghat-talba,
jew jekk il-kawza tibga' dezerta, jew jekk it-talba tigi
michuda. " Din il-Qorti, tagbel mal-konvenuti u hija tal-
fehma illi gialadarba kawza dezerta jkollha I-effett i
thassar |-interruzzjoni tal-preskrizzjoni, multo magis
ghandu jkun hemm Il-istess effett fkaz ta' mandat

kawtelatorju, (li huwa biss att preparatorju ghall-kawza), u
li ma jigix segwit b'kawza fiz-zmien konéess. Dan minkejja
li I-ligi ma tispecifikahx f'daqstant kliem, ghalkemm jidher li
din ghandha tkun ukoll it-tifsira tal-kliem "l-effetti tal-
mandat jispi¢ccaw" fl-artikolu 846(2) fuq imsemmi.
Ghaldagstant tiddecidi dwar dawn |-ecezzjonijiet tal-
preskrizzjoni mressqga mill-konvenuti, billi filwaqt li tichad
dik taht l-artikolu 2148(a) tal-Kap. 16, tilga' dik taht I-
artikolu 2149(a) ta' l-istess Kodici, tiddikjara din I-azzjoni
preskritta taht dan l|-artikolu, u konsegwentement ti¢had it-
talba attri¢i, bl-ispejjez kontra I-attur.

< Sentenza Finali >

